Nationalpark Wattenmeer

D Natur Natur sei lassa

Ins Schwabische gsetzt von dr Andrea Ludwig

So abbes gibt's blos oimol auf dr Welt: des Wattameer vor de Kiischta vo Danemark,
Schleswig-Holschtoi, Niedersachsa und de Niederlande. Nirgendwo schonscht gibt's
a Wattalandschaft vo der Gréf3a und mitra dhnlicha Kombination von Sand, Diina,
Salzwiesa und Insla.

Drzu no gibt's im schleswig-holschteinische Wattameer no a ganz aul3rgwoéhnlichs
Landschaftselement: die Halliga. Des sind kloine Insla die wo koin Deich hont und
bei Springflut und Sturm tberflutet werdet. Dann gugget blos no die ,Warften“ aus'm
Wasser, des sind die Erdhiigel, wo die Hausle draufstandet.

A weltweit einzigartigs Ereignis gibt's jeds Johr im Hochsommer vor dr Insel
Trischen: blos a baar Kilometer von dr Kiischte entfernt mauseret sich da die
Brandenta, ungefahr 200.000 Vdgl, des sind fascht alle Brandenta von ganz Europa
zsammal!

Im Wattameer gibt's so viel Muschla, Schnecka, Krabs und Wirmer wie se koin
Mensch zéhla ka. Aber s gibt au gro3e Saugetiere wie die Seehund, und die
Kegelrobba, des sind Verwandte von dene. Und dr oinzige Liegeplatz in
Deutschland, wo se ihre Junge kriaget, isch im schleswig-holschteinische
Wattameer. AuRerdem isch vor dene nordfriesische Insla Sylt und Amrum des
wichtigschte Aufzuchtgebiet vom Schweinswal in dr Nordsee.

Nationalparks — A Idee goht um d"Welt

1872 isch in Amerika dr erschte Nationalpark von dr Welt griindet worda: dr
Yellowstone-Park. Seitdem gibt's Gbr 1600 Nationalparks auf dlle Kontinenta, und
zwar mit dem Zweck, die einzigartige Labensraum, seltene Arta oder Landschafta zu
erhalta.

Heitzutag schitzt mr in de Nationalparks dr Ablauf von 6kologische Vorgéng, so
kann mr am beschta die Natur als Ganzes bewahra. Die Viecher, die Pflanza und die
Landschafta kdnnet sich dann so entwickla wie se sind, und ohne dass dr Mensch
sich eimischt.

Die 13 Nationalparks in Deutschland lieget im Wald oder im Hochgebirge, in See-
und Flusslandschafta, und an dr Nord- und Ostseeklschte. So sind die
aulergwohnlich schone Natur- und Kulturlandschafta ganz bsonders gschutzt.



Vo Danemark bis zu de Niederlande

Des Wattameer goht von dr Ho Bucht, die wo an dr Weschtkiischte vo Danemark
liegt, bis zur hollandischa Insl Texel und isch insgesamt 8.000 km2 grof3. Des
danische und des niederlandische Wattameer schtandet untr Naturschutz, in
Niedrsachsa, Hamburg und Schleswig-Holschtoi hot mr Nationlaparks draus gmacht.

Dia Labensbedingunga im Wattameer sind fir Viechr und Pflanza ganz sche hart,
aber mit dr Zeit hand se sich dra gwoéhnt und ahpasst. Bei Ebbe liegt dr Wattboda
frei. Jetzt isch’s g'fahrlich fir Schnacka, Krabs und Wirmer, weil se von de Vdgl
ganz leicht derwischt werda kdnnet und die Sonne kah se austrockna. Aber sie
konnet sich wehra: die machet oifach ihr Heisle zu oder grabet sich in dr Wattboda
ei.

Flr Zugvogl isch des Wattameer ideal: hier konnet se raschta auf ihre Wag zwischa
Brut- und Uberwinterungsgebieta und sich dr Bauch voll schlaga, so dass se die
notige Fettreserva hand.

Dr Seehund isch au drhoim im Wattameer. 2001 hot mr scho mehr als 19.000 von
dene Meeressauger auf de Sandbank zahlt, und 7.543 davoh in Schleswig-Holschtoi.

Des Wattameer vo Schleswig-Holschtoi
D Gesamtgrol3e isch: 441.000 ha

davoh sind Watt: 130.000 ha
Salzwiesa: 6.900 ha
Sand: 4.300 ha
Zone 1: 37 %
nutzungsfrei: 3%
Walschutzgebiet: 28 %

Dr Nationalpark

Als 1985 des schleswig-holschteinische Nationalparkgsetz in Kraft trata isch, hot mr
dr gréschte Nationalpark in Mitteleuropa gschaffa und so a ganz auf3ergwdhnlich
schone Natur- und Kulturlandschaft bsonders gschutzt..

1999 hot mr des Nationalparkgsetz novelliert und basst seitdem genau auf, was
wichtiger isch: dr Naturschutz, die traditionella Wirtschaftsinteressa , oder die
Entwicklungsmaoglichkeita vom Tourismus.



A kloiner Ausschnitt aus'm Nationalparkgsetz:
8 2 Dr Zweck vo dene SchutzmalRnahma und no andere Sacha

(1) Dr Nationalpark isch deswaga da, dass die bsondere Eigenart, Schonheit und
Ursprunglichkeit vom Wattameer richtig gschitzt und erhalta wird. Er basst
drauf auf, dass die Natur méglichscht macha ka, was se will. Die
Nationalparklandschaft muss als Labensraum fur die Viechr und Pflanza, die
dort ganz natdrlich labet und wachset, und waga dem Miteinander von dene
und der Landschaft unbedingt erhalta werda. Die ganze Natur so wie se isch
und sich ganz naturlich entwickelt mit alle dene Pflanza , Viechr und
Okosyschteme hot an hoha Wert und muss au genau so gschiitzt werde.

(2) Was fiur de Kuschteschutz gmacht werda muss, einschlief3lich der Sicherung
und dr Gewinnung von Vorland und der Entwésserung vom Land hinter der
Kuschte, an dem darf net grittelt werde. Wenn's fir dr Kischteschutz
notwenig isch, derfet dia Schoof au no grasa, und Sand und Lehm derfet au
rausgnomma werda.

(3) Was mr mdglichscht vermeide mécht isch, dass die Intrassa vo dene
Einheimische z'kurzkommet und se nimme so wirtschafte kénnet wie friher.
Bevor irgendwas unternomme wird muss mr genau abwaga, was wichtiger
isch, dr Schutz von dr Natur oder die Nutzung, um die sich’s grad dréaht. Dr
Erhalt von dr Natur durch den Nationalpark soll sich positiv auf den Tourismus
und die Reputation von der Region ausweita, und zwar so, dass auf d"Zukunft
gsaha die Arbeits- und Labensbedingunga vo alle Leit, die wo da labet auf
Dauer besser werdet — und des isch a richtig guate Sach!

Die Ziele vom Nationalpark
e des Naturerbe fiir unser Kindr, Enkele und Urenkele zu bewahra,
e d"Natur so sei lassa wie se isch,

e d’Leit sollet sich erhohla und d"Natur geniefRa kénne.

S’Nationalparkamt

Des Landesamt fur de Nationalpark Schleswig —Holschteinisches Wattameer isch in
Tonning. Es muss drflr sorga, dass die Nationalparkziele net vergessa werdet, wenn
in dem Gebiet was plant wird.

Wia mr d"Natur im Nationalpark erlabe ka

Multimar Wattforum

Im Multimar Wattforum in Tonning kammr net blos sahe, was es alles gibt in dem
Wattameer, sondern jeder ka do selber richtig forscha, die grol3e und kloine
Zusammehang zwischa Mensch und Natur entdecka und no viel mehr interessante
Sacha sahe und selber rausfinda.



Ausflig mit Schiff

A ganz wunderbare Sach isches, vom Schiff aus die Natur zu beobachte. Dr Service
vom Nationalpark organisiert Fahrte, wo mr Vogl, Seehund und — wemmr Glick hot —
sogar Schweinwal beobachta ka! Drzu gibt’s no an Haufa Informatione und der
Kapitan verzahlt au a baar Gschichta.

Nationalpark Wattfiihrer

Bsondersch interessant und schpannend isch so a Wattfihrung, wenn mr an
anerkannta Wattfuhrer drbei hot. Des sind Leit, die wo da l&abet und sich auskennet,
mit'm Nationalparkamt z’ammeschaffet und deswaga alleweil ganz genau wisset,
was los isch.

Bei soma Schpaziergang Uber de Meeresboda erzahlet se viel von dr Natur und dr
Landschaft, Uber d Kultur und wie's friiher gwase isch, und natirlich au Gber de
Nationalpark.

Naturschutzverein

Seit Giber 100 Johr setzed sich private Naturschutzvereine daftr ei, dass des
Wattameer erhalte bleibt. Die Mitarbeiter vo dene kimmret sich um dr Schutz von de
Brutgebiete, machet biologische Beschtandsaufnahma und basset ganz arg auf, ob’s
net irgendwo oder -wie gfahrlich flr's Wattameer werda kdnnt. Die ganze Kiischte
entlang hand die ihre Aul3enstationa und Informationszentra, und des flachadeckend!
Dribernaus gibt’'s zahlreiche Verantstaltunga tbr Muschla, Vogl, Robba und Pflanza.

Dr Nationalpark als Chance

Anhand von einige Zahle kann mr die Bedeutung vom Tourismus fir dr Nationalpark
erkenne: jeds Johr kommet tber 4 Millione Tagesgascht, und drzu werdet in 150.000
Gaschtebetta 17 Milliona Ubernachtunga zahlt. Von de Leit an dr Weschtkiischte
verdient jeder dritte am Tourismus und jeder 5te Euro wird in dera Branche verdient.
Zuallererscht kommet die Urlauber wéga dr Natur, Schport und Kultur kommet erscht
an 2ter Schtelle. Fascht alle Gaschte findet den Nationalpark a ganz tolle Sach und
sind gern bereit, flr sein Schutz au Einschrankunga in Kauf zu nehme.

Dr NationalparkService

Wenn mr sich fir d’Natur interessiert isch dr Nationalprakservice genau des Richtige:
do gibt's a riesigs Angebot an Informationa Uber die Wichtigkeit von dem Gebiet. An
viele verschiedene Blatz an dr Weschtkischte gibt’s Informationszentra mit
Ausstellunga, Vortrag, Dia-Shows und Andenkaladle.

Die Mitarbeiter und Mitarbeiterinna vom Nationalparkservice heifl3et ,Ranger” und
sind dafur da, dass se de Leit was vom Wattameer erzéhlet und dass mr se froga ka.
Die machet au Wanderunga durch’s Watt und anderswo.



Besucherinformation

Bevor mr in dr Nationalpark neikommt findet mr oft Info-H&ausle, Info-Tafla und Karta,
oder es gibt’s an Lehrpfad mit aktuelle Aushang. Des isch a richtig tolles
Informationssyschtem, des mr aloi odr mit nem Ranger zsamma nutza ka, und mit
dem die Gmeinda in der Nationalparkregion ihr Angebot fir ihre Gaschte ziemlich

verbessert hand.

